
Қадрли муштарий!
Йил сиёсий жабҳадаги ислоҳот-

лари, меҳнатдаги зафарлари ила 
поёнига етмоқда. Келгуси 2023 
йил учун даврий нашрларга обуна 
авжида.

Қозоғистон Республикаси Мус-
тақиллиги билан тенгдош, мил-
лат минбари ва фахри саналмиш 
“Жанубий Қозоғистон” рўзномаси 
омма билан давлат ўртасидаги 
олтин кўприк вазифасини шараф 
билан адо этмоқда.

Маънавий жиҳатдан юксалиб, 
мукаммал шахс бўлгингиз келса, 
кун сайин вилоят, республика 
ва жаҳон янгиликларидан воқиф 
бўлишни истасангиз, ҳеч иккилан-
май суюкли газетангиз – “Жану-
бий Қозоғистон”га обуна бўлинг!

“Жанубий Қозоғистон” газе-
таси таҳририятининг шижоат-
ли ва изланувчан жамоаси сиз-
нинг маънавий эҳтиёжларингизни 
таъминлашга, ижодий хизмат 
кўрсатишга ҳамиша шай.

-бет -бет -бет

                  � Обуна–2023

6 ойга обуна баҳоси:
“Қазпошта” ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

Вилоят ижтимоий-сиёсий газетаси

2022 йил 1 декабрь, пайшанба, №132 (3185).

НАШР КЎРСАТКИЧИ: 65466

“ЖАНУБИЙ ҚОЗОҒИСТОН” � 
ДОНО ДЎСТИНГИЗ, ҲАМКОРИНГИЗ!

� Қозоғистонда давлат «Қулай мактаб» миллий 
лойиҳаси талабларига жавоб берадиган биноларни 
сотиб олиши мумкин. 

Бу ҳақда Қозоғистон Республикаси Маориф вазири 
Асхат Аймағамбетов Ҳукумат йиғилишида маълум қил-
ди.

– Мактаблар танқислиги муаммосини бартараф этиш 
мақсадида 2023-2025 йилларда 842 минг ўқувчига мўл-
жалланган мактаб қуриш учун учун 2,6 триллион тенге 
ажратилади. Миллий лойиҳа доирасида 40 мингга яқин 
доимий иш ўрни яратилади, – деди вазир.

� Қозоғистон Республикаси Бош вазири ўринбо-
сари – Ташқи ишлар вазири Мухтар Тлеуберди АҚШ 
Давлат котиби Энтони Блинкен билан икки давлат 
ўртасидаги ҳамкорликни янада ривожлантиришнинг 
кенг кўламли масалаларини муҳокама қилди.

� Каспий қувурлари консорциумидаги денгиз тер-
миналининг сузувчи ускунасини алмаштириш ишла-
ри якунланди. 

Бу ҳақда мазкур Консорциум матбуот хизмати маъ-
лум қилди.

ҚИСҚА САТРЛАРДА

Қозоғистон Республикаси Президентининг 2022 йил 3 мартдаги 
“Ҳокимларнинг аҳоли билан учрашувларини ўтказиш тўғрисида”ги 
826-сонли Фармоннинг ижроси доирасида Туркистон вилояти ҳокими 
Сатибалди Дархан Амангелдиулининг Ўрдабоши тумани аҳолиси би-
лан учрашуви 2022 йил 7 декабрь куни соат 16:00да Темирлан қишло-
ғи, Ҳожимуқон кўчаси, 219-уйда, туман Маданият саройида ўтади.

Шунингдек, вилоят ҳокимининг шахсий масалалар бўйича қабули 
2022 йил 7 декабрь куни соат 17:00да “Ай” тантаналар саройи биноси 
(Темирлан қишлоғи Рахиев кўчаси 2-уй)да ўтади.

Қабулга аввалдан ёзилиш 8(72533) 5-98-99 алоқа телефони ва 
t.akimat@ontustik.gov.kz электрон манзили орқали 2022 йил 6 декабрь 
соат 9:00дан 19:00гача (тушки танаффус соат 13.00дан: 19:00гача) 
амалга оширилади.

Тегишли ташкилотларнинг иштирокини таъминлаш ва бевосита 
алоқа ўрнатиш мақсадида ариза берувчининг исми-шарифи, саволнинг 
мазмуни, манзилгоҳ, алоқа телефони ва электрон манзили(мавжуд бўл-
са) аниқ кўрсатилиши керак.

ВИЛОЯТ АҲОЛИСИ ДИҚҚАТИГА!

ҚОЗОҒИСТОН � РОССИЯ: 
ҲАМКОРЛИКНИНГ 

ЯНГИ ДАВРИ
ҚОЗОҒИСТОН ВА РОССИЯ ЎРТАСИДА ДИПЛОМАТИК 
МУНОСАБАТЛАР ЎРНАТИЛГАНИНИНГ 30 ЙИЛЛИГИ 
МУНОСАБАТИ БИЛАН ДЕКЛАРАЦИЯ ИМЗОЛАНДИ

Давлат раҳбари Қасим-Жўмарт Тўқаев Россия 
Федерацияси Президенти Владимир Путин билан 
учрашди.

Қ. Тўқаев Қозоғистон Президенти этиб қайта сайла-
ниши муносабати билан табрик ва эзгу тилаклар учун 
Владимир Путинга миннатдорчилик билдирди ҳамда 
икки давлат ўртасидаги муносабатларни юксак баҳола-
ди.

– Аввало, Қозоғистон Республикаси Президенти 
лавозимига қайта сайланганим муносабати билан 
шахсий табрикларингиз учун миннатдорчилик билди-
раман. Дарҳақиқат, менинг биринчи хорижий сафарим 
шу давлатга, Россия Федерациясига бўлди. Бу ташриф 
маълум бир рамзий маънога эга. Бу йил биз диплома-
тик муносабатлар ўрнатилганининг 30 йиллигини ни-
шонладик. Бугун биз ушбу тарихий санага бағишланган 
Декларацияни имзолаймиз, – деди Давлат раҳбари.

Президентнинг сўзларига кўра, Қозоғистон ва Россия 
ўртасидаги савдо-иқтисодий алоқалар фаол ривожлан-
моқда.

Россия Президенти, Қозоғистон ва Россия ўртасида-
ги муносабатларнинг юксак даражаси ва ўзига хос хусу-
сиятини қайд этди.

– Албатта, биз Қозоғистон Президенти билан тез-тез 
учрашиб турамиз. Ҳар бир учрашувда доимо долзарб 
масалалар муҳокама қилинади. Биз биринчи навбатда 
иқтисодиёт масаласини кўтарамиз. Негаки, барча соҳа-
ларда эришаётган ютуқларимиз замирида иқтисодиёт 
ётади. Ҳозиргина анъанавий минтақалараро анжуман-
да иштирок этдик. Анъанавий йўналишларда, юқори 
технологияли соҳаларда ҳам ҳамкорлик қиляпмиз, бу 
келажак учун жуда муҳим, – деди Владимир Путин.

Учрашув якунида Қ. Тўқаев ва В. Путин Қозоғистон 
Республикаси ва Россия Федерацияси ўртасида дипло-
матик муносабатлар ўрнатилганининг 30 йиллиги муно-
сабати билан Декларацияни имзоладилар.

Akorda.kz.

Елисей саройида Қозоғистон Республи-
каси Президенти Қасим-Жўмарт Тўқаев ва 
Франция Республикаси Президенти Эмма-
нуэл Макроннинг учрашуви ўтди. Бу ҳақда 
Қозоғистон Президентининг матбуот хизма-
ти хабар берди.

Музокараларда Қозоғистон ва Франция ўрта-
сидаги сиёсий мулоқотни янада мустаҳкамлаш, 
савдо-иқтисодий ва сармоявий ҳамкорликни 
ривожлантириш, маданий-гуманитар алмашув-
ларни фаоллаштириш масалалари муҳокама 
қилинди.

Давлат раҳбарлари икки мамлакат ўртасида 
дипломатик муносабатлар ўрнатилганининг 30 
йиллиги нишонланаётган жорий йилда икки то-
монлама алоқалар жадал суръат билан ривож-
ланиб бораётгани, кенг сиёсий мулоқот чуқурла-
шиб, халқаро ташкилотлар доирасида томонлар 
ўзаро кўмаклашаётгани, парламентлараро муло-
қот кенгайганини мамнуният билан қайд этдилар.

Кейинги йилларда мамлакатимизда Франция 
компаниялари иштирокидаги қўшма корхона ва 
лойиҳалар сони икки баравар  кўпайди. Энерге-
тика, геология-қидирув, озиқ-овқат саноати ва 
савдо соҳаларида «Total Eren», «Veolia», «EDF», 
«Orano», «Lactalis», «Carrefour» ва «Shiever» каби 
халқаро миқёсдаги компанияларнинг ўзаро ман-
фаатли фаолияти қайд этилди. 

Маданий-гуманитар алоқаларни ривожланти-
ришнинг аҳамиятига эътибор қаратилди.

Қувонарли томони шундаки, дунёнинг ривож-
ланган мамлакатларидан бири – Франция билан 
Қозоғистоннинг тенг ҳуқуқли давлат сифатида 
бир-бирига дўстона қўл узатиши, ўзаро иқтисо-
дий ҳамкорликларнинг йўлга қўйилиши бу юрти-
миз истиқболини янада ёрқин бўлишидан дало-
лат беради. Зотан, бугун Янги Қозоғистонга дунё 
қучоқ очмоқда.

               Akorda.kz.

ЯНГИ ҚОЗОҒИСТОНГА 
ДУНЁ ҚУЧОҚ ОЧМОҚДА

�УЧЛИК ГАЗ ИТТИФОҚИ� 
МАСАЛАСИ ЎРГАНИЛАДИ

ҚОЗОҒИСТОН ВА РОССИЯ ПРЕЗИДЕНТЛАРИ 
КРЕМЛДА «УЧЛИК ГАЗ ИТТИФОҚИ»НИ ТАШКИЛ

 ЭТИШ МАСАЛАСИНИ МУҲОКАМА ҚИЛДИ

ҚР Президентининг матбуот котиби Руслан Желди-
бай Давлат раҳбарининг Москвага ташрифи чоғида 
муҳокама қилинган масалага изоҳ берди.

«Давлат раҳбарининг Москвага ташрифи билан боғ-
лиқ оммавий ахборот воситаларидан саволлар тушмоқ-
да. Шу муносабат билан таъкидлаш жоизки, Қозоғистон 
ва Россия президентларининг Кремлдаги музокаралари 
чоғида Қозоғистон ва Ўзбекистон ҳудуди орқали Россия 
газини ташиш ишларини мувофиқлаштириш мақсадида 
Россия, Қозоғистон ва Ўзбекистондан иборат «учлик газ 
иттифоқи»ни ташкил этиш масаласи муҳокама қилин-
ган эди. Қасим-Жўмарт Тўқаев ва Владимир Путин бар-
ча томонлар манфаатларини ҳисобга олган ҳолда ушбу 
масалага оқилона ечим топиш учун уч давлат эксперт-
лари иштирокида батафсил музокаралар ўтказиш зарур 
деб ҳисоблайди», деб ёзди Руслан Желдибай Facebook 
саҳифасида.

24.kz.

Тадбирда вилоят маданият бошқарма-
си ходимлари, тарихчи олимлар, зиёли-
лар вакиллари, қишлоқ, туман ҳокимлари 
ҳамда туман, шаҳар маданият, тилларни 
ривожлантириш, жисмоний тарбия ва 
спорт бўлимларининг ономастика соҳаси-
га масъул ходимлари иштирок этди. 

Тадбирдан кўзланган мақсад – жой-
ларнинг тарихий номларини тиклаш 
доирасида маҳаллий ижро ҳокимияти 
органларининг ономастика соҳасидаги 
фаолиятини мувофиқлаштириш ва ти-
зимлаштиришдан иборат эди.

Мазкур тадбирда тарихий номлар, 
ғоявий жиҳатдан эскирган номлар ва так-

рорий номлар ўрнини тарихий жой ном-
лари, Маданият вазирликлари томони-
дан ишлаб чиқилган “Тарихий шахслар”, 
“Тарихий жой номлари” ва “Анъанавий 
номлар” рўйхатлари билан алмаштириш 
кўзда тутилган. 

Бундан ташқари, Ўрдабоши ва Саврон 
туманлари маданият бўлими раҳбар-
ларининг ономастика йўналиши бўйича 
ҳисоботи ҳамда Х .А. Яссавий номидаги 
Халқаро қозоқ-турк университети катта 
ўқитувчиси, профессор Сердали Бекжи-
гитнинг маърузаси тингланди. 

 Вилоят ҳокимининг 
матбуот хизмати.

ТАРИХИЙ НОМЛАР � 
МОЗИЙ КЎЗГУСИДИР

Ўрдабоши туманида Туркистон вилоят маданият бошқармаси ташаббуси би-
лан “Тарихий номларни қайтариш – тарихий тикланиш гарови” мавзуида вилоят 
анжумани ўтди.

ҚОЗОҒИСТОН ВА 
ЎЗБЕКИСТОН ЯНГИ 
ИТТИФОҚ ТУЗАДИ

Қозоғистон Ҳукумати ўзбекистонлик ҳам-
касблари билан биргаликда тегишли келишув 
лойиҳасини ишлаб чиқди. 

Ташқи ишлар вазирлиги “Қозоғистон Рес-
публикаси ва Ўзбекистон Республикаси 
ўртасида Иттифоқчилик муносабатлари тўғ-
рисида” деб номланган янги ҳужжатни аҳоли 
эътиборига тақдим қилди.

Икки томонлама шартнома лойиҳаси ҳақидаги 
тушунтириш хатида Қозоғистоннинг ташқи сиёсат 
идораси раҳбари Мухтар Тилеуберди ушбу шарт-
номани имзолагандан сўнг кутиладиган натижа 
– “икки томонлама ҳамкорликни иттифоқчилик 
муносабатлари даражасига кўтариш”, эканини 
маълум қилди, деб ёзади inbusiness.kz мухбири. 

“Шартнома лойиҳасидан кўзланган мақсад 
– Қозоғистон ва Ўзбекистон ўртасидаги иттифоқ-
чилик муносабатлари даражасидаги ҳамкорликни 
ҳуқуқий жиҳатдан расмийлаштиришдан иборат.

(Давоми 3-бетда).

САЙРАМДА 
ЯНГИ 
КОРХОНА

ҒУРУРИМИЗ, 
ИФТИХОРИМИЗ,
ФАХРИМИЗ!

САЙРАМ 
БАРЧА СОҲАДА
ЕТАКЧИ

Сиёсат ва иқтисодиёт

Франциянинг ALSTOM компанияси Қозоғистонда электровоз ишлаб чиқаради.

– Бюджетга киритилиб, лойиҳа-смета ҳуж-
жатлари тайёрланган ҳар бир иншоот вақтида 
ва сифатли қурилиши зарур. Мутасадди бош-
қарма раҳбарларига минтақада қурилаётган 
ижтимоий иншоотларни назорат қилишни 
топшираман. Айниқса, бугун муҳокама қили-
наётган таълим муассасаларининг қурилиши 
қатъий назоратга олиниши керак. Меъморчи-
ликка масъул бошқарма вилоятимизда қури-
лаётган мактаб бинолари учун ягона лойиҳа-
ни тавсия қилсин. Катта маблағга қурилаёт-
ган баъзи мактабларнинг меъморий қиёфаси 
талабга жавоб бермайди. Бундан ташқари, 
буюртма олиб, ишни бошламаган ёки сифат-
сиз амалга оширган пудратчилар аниқланиб, 
инсофсиз пудратчилар рўйхатига киритилиши 
зарур. “Қулай мактаб” лойиҳаси бўйича ер 
участкалари ва ҳужжатларини жадал ишлаб 
чиқиш зарур, – деди Дархан Сатибалди.

Вилоят инсон салоҳиятини ривожлантириш 

бошқармаси раҳбари Д. Бўлатханули ва қури-
лиш бошқармаси раҳбари Т. Усипалиевнинг 
мактаблар қурилиши юзасидан маъруза ва 
ҳисоботлари тингланди.

Девон мажлисида вилоят бюджетининг 
ижроси ҳам муҳокама қилинди. Вилоят молия 
ва давлат активлари бошқармаси раҳбари А. 
Тасибаевнинг маълум қилишича, вилоят бў-
йича 2022 йил 25 ноябрдаги маълумотларга 
кўра, маҳаллий бюджетга солиқлар ва бошқа 
тушумлар 92,6 фоизга бажарилди. Мажлисда 
ажратилган маблағни ўзлаштириш масаласи 
ҳам муҳокама қилиниб, Дархан Сатибалди 
бошқарма раҳбарларига  ишларни жонланти-
ришни топширди.

Вилоят ҳокимининг 
матбуот хизмати. 

��Давлат топшириқлари – амалда

“ҚУЛАЙ МАКТАБ” ЛОЙИҲАСИ ДОИРАСИДА 
63та МАКТАБ ҚУРИЛАДИ

Бу ҳақда вилоят ҳокими Дархан Сатибалди раислигида ўтган девон мажлисида 
маълум қилинди. Д. Сатибалди мактаб тақчиллигини бартараф этиш, хароба ва уч 
сменали мактаблар масаласини тубдан ҳал этиш юзасидан топшириқлар берди.

– Туманнинг ички ялпи маҳсулот 
ҳажми 80 миллиард 244 миллион 700 
минг тенгени ташкил этди. Асосий 
капиталга йўналтирилган сармоя 
миқдори 11 миллиард 357 миллион 
200 минг тенге. Саноат маҳсулотлари 
ҳажми 13 миллиард 314 миллион 900 
минг тенгега етди. Бу кўрсаткичлар 
бўйича туман вилоятда пешқадам.

“Оддий буюмлар иқтисодиёти” дас-
тури доирасида 7та, “”Бизнеснинг йўл 
харитаси” дастури доирасида “Даму” 
тадбиркорликни қўллаб-қувватлаш 
жамғармаси” билан ҳамкорликда “Ик-
кинчи даражали банк” қўшма лойиҳаси 
тайёрланиб, 31та лойиҳа молиялашти-
рилди, – деди Н. Байғут. 

Табиати хушҳаво туманда этно-
сай ёҳликни ривожлантиришга устувор 
аҳамият қаратилмоқда. Бугунги кунда 
туманда 32та сайёҳлик иншооти фао-
лият юритмоқда. Жумладан, 3та меҳ-
монхона, 6та болалар соғломлаштириш 
лагери, 2та соғломлаштириш маркази, 
21та сайёҳлик ҳудуди ва сайёҳлик база-
си мавжуд.

Аҳоли бандлиги ҳам туман ҳокимли-
гининг доимий эътиборида. Йил боши-
дан буён ижтимоий иш ўринларига 132 

ёшлар амалиётига 319, “Илк иш ўрни” 
лойиҳасига 35 фуқаро йўлланди.  Дав-
лат гранти бўйича режадаги 183 фуқа-
рога қайтаримсиз грант берилди. 

Ҳақ тўланадиган жамоат ишларига 
1066 фуқаро жалб қилинди. Давлат 
раҳбарининг “ҳар 10 минг фуқарога 100 
доимий иш ўрнини очиш” топшириғи бў-
йича 848та иш ўрни ташкил этилди. 

Вилоят минтақавий 
алоқалар хизмати. 

��Президент топшириқлари амалда

ТУЛКИБОШ ТУМАНИДА
ЭТНОСАЙЁҲЛИК РИВОЖЛАНМОҚДА

БУ ҲАҚДА БРИФИНГДА ТУМАН ҲОКИМИ Н. БАЙҒУТ МАЪЛУМ ҚИЛДИ

Жорий йил ушбу кўчанинг 0,7 
чақиримида ўртача таъмирлаш 
ишлари олиб борилмоқда. Сарио-
ғоч туман ҳокими Мухит Ўтаршиев 
қурилиш ишлари билан танишиб, 
пудратчи компания ва мутасадди 
бўлим раҳбарларига йўлнинг си-
фатига эътибор қаратиш, камчи-
ликларни ўз вақтида аниқлаб, бар-
тараф этишни топширди. Қурилиш 
ишлари 2023 йилга ўтади. 

Бу йил Сариоғоч шаҳрида 42та 
кўча ўртача таъмирдан ўтказил-
моқда. Туманнинг Дихан баба 
аҳоли манзилида эса 200 ўринли 
Маданият уйининг қурилиши бош-
ланди. Иншоот 2023 йилда фойда-
ланишга топширилади.

Вилоят ҳокиминниг 
матбуот хизмати.

СИФАТГА АСОСИЙ 
ЭЪТИБОР ҚАРАТИЛАДИ

(Давоми. Боши ўтган сонда).

Ва яна партия аъзоси бўламан де-
ганлардан отлар ва зарбоф чопонлар-
ни тортиб олади.

Булар эл-юрт орасида фисқ-фужур 
тарқатади. Шунинг натижаси бўлса 
керак, 20-30 киши йиғилиб, уезд ерида 
«фалончи ҳам қоладиган бўлибди», деб 
қишлоқ оралаб, мол сўйдириб, порахўр 
ҳамкасблари изидан боришган. Шўро-
нинг тўғри йўлини бузиб, партия номи-
ни обрўсизлантирган.

Хўжаликка етказган зарари ҳам оз 
емас. Буларнинг хатти-ҳаракатлари на 
инсонийликка, на қонунга тўғри келади.

Газетада мана шундай кирдикорлар 
очиб ташланди.

Бундан ташқари, М. Қалаулулининг 
«Ҳукуматдан ёрдам кутади» сарлав-
ҳали мақоласида «Шимкент уездига 
қарашли Шаян бўлисининг 6-8-сонли 
қишлоқлар аҳолисининг муаммолари 
акс эттирилган. 

«Ушбу қишлоқлардан бирига сув 
чиқаришга уриниб, аҳоли ариқ қазишга 
ҳаракат қилганига ҳам 1-2 йил бўлди. 
Лекин уддасидан чиқа олмади.

Бу йил қишки таътилда Қ. технику-
мининг ўқитувчиси ўртоқ Қ. Жайилми-
сули худди шу ариқни таъмирлаш учун 
Чимкентдаги сув бўлимидан рухсат 

олиб, аҳоли ўртасида сув чиқариш мақ-
садида биродарлик очади. Ташкилот 
аъзоларининг сони 303 кишини ташкил 
қилади, уларнинг рўйхати сув бўлимига 
топширилган, аъзолари камбағал (бат-
рак) ва ўрта деҳқонлар.

Энди, улар ўз кучи етмаслигини бил-
гач, оғзини очган полапондай ҳокимият-
дан ёрдам кутишади» – деб, хароба уй-
даги ижарачига ўхшаб, янги ҳукуматдан 
марҳамат кутаётганини яширмай баён 
қилса, Шаян воқеасига сабаб бўлган 
омиллардан бирини «Бу ҳурматсизлик» 
номли мақоласида тушунтиради:

«Яқинда сайлов комиссияси Шим-
кент уездининг Шаян туманига борди. 
Ушбу комиссия Садиқ Баймуратули 
эди. Улар (комиссия аъзолари) бора 
олмаган жойлардан марказга вакиллар 
чақиртиришди.

Комиссия съезд чақириб, сайлов 
ўтказди. Съездда “эски ҳукумат қолдиқ-
лари” “ё биз қоламиз, ё партия қолади”, 
деб исён кўтаришди.

Масалан, ота-боболарининг бири 
додҳо, иккинчиси подшо Николай ҳу-
зурида халқ суди бўлган Жўлдасбек 
бойнинг ўғли Сарсекбай Жақсибек 
ҳокимнинг тилмочи эди. Энди, улар 
13 одамнинг бири сифатида бўлислик 
сайловида қатнашмоқда. Бу – 5-сонли 
қишлоқнинг воқеаси.

Г. ШАРДАРБЕКОВА, 
“Туркистон вилояти ижтимоий-

сиёсий тарихининг давлат 
архиви” ДКК раҳбари, вилоят 

сиёсий қатағон қурбонларини тўлиқ 
оқлаш бўйича ишчи гуруҳ раҳбари. 

Г. МУКАШОВА, 
Ўрта Осиё инновация 

университетининг 
“умумий педагогика ва 

руҳшунослик” кафедраси 
ўқитувчиси, ишчи гуруҳ аъзоси.  

(Давоми бор).

ШАЯН ВОҚЕАСИ � 
ХАЛҚ НОРОЗИЛИГИДАН 

КЕЛИБ ЧИҚҚАН ҚЎЗҒОЛОН

Давлат раҳбарининг туркий тилли мамлакатларни бирлаштиради-
ган махсус иқтисодий минтақа қуриш тўғрисидаги топшириғи дои-
расида Туркистон шаҳрида «TURAN» махсус иқтисодий минтақаси 
ташкил этилади. Туркистон вилояти ҳокими Дархан Сатибалди муҳим 
лойиҳани амалга ошириш масаласини муҳокама қилиш мақсадида 
мутасадди соҳа раҳбарлари билан учрашди.

– Устувор йўналишларимиздан бири – ишлаб чиқариш ва иш ўринлари-
ни очиш. Шу йўналишда барча имкониятларни кўриб чиқяпмиз. Шу билан 
бирга, туркий давлатлар  сармоясини жалб этиш муҳим, – деди Д. Сати-
балди.

Қозоғистоннинг «TURAN» махсус иқтисодий минтақасини ташкил этиш 
ташаббуси ноябрь ойида туркий тилли давлатлар ташкилотига аъзо 
мамлакатлар раҳбарлари иштирокида Самарқандда ўтган Саммитда қўл-
лаб-қувватланган эди.  Асосий мақсад – Туркистон шаҳри тараққиётини 
жадаллаштириш ҳамда шаҳарнинг сармоявий салоҳиятини оширишдир. 
Унинг майдони 4 гектарни ташкил этиб, 6та кичик  ҳудуддан иборат. Булар: 
тарихий марказ, маъмурий-тадбиркорлик маркази, Greenfi eld (Ўранғай 
қишлоғи), Brownfi eld саноат қўшма ҳудуди (Кентов шаҳри) ҳамда Туркистон 
шаҳри ва халқаро аэропорт ҳудуди.

Вилоят ҳокимининг матбуот хизмати.

«TURAN» – МАХСУС 
ИҚТИСОДИЙ МИНТАҚА 

Сайрам туманининг агросаноат 
соҳасида жорий йилнинг 10 ойида 
108 млрд. тенгедан зиёд маҳсулот 
етиштирилиб, ўтган йилнинг шу дав-
рига нисбатан 4,5 млрд. тенгега ошган. 
Буни Сайрам тумани ҳокими Уласбек 
Садибеков маълум қилди.

Жорий йил қишлоқ хўжалиги, озиқ-
овқат ҳамда қайта ишлаш саноати хо-
димлари кунига бағишланган “ALTYN 
KUZ – 2022” ҳосил байрамида туман 
“Агросаноат мажмуасини ривожланти-
риш кўрсаткичларининг ижроси” бўйича 
вилоятда етакчи ўринни эгаллади.

– Умуман, минтақавий маҳсулот ҳаж-
ми жорий йил 10 ойда 202 млрд. тен-

гега етди. Етиштирилган маҳсулотнинг 
53 фоизи қишлоқ хўжалиги соҳасига,  
24 фоизи саноат соҳасига, 5,8 фоизи 
қурилиш соҳасига тўғри келади. “Бир 
майдондан икки марта ҳосил олиш” ло-
йиҳаси жорий йилда 306,2 гектарга етди. 
Қайта ишлаш саноати соҳасида 41 млрд. 
тенгелик маҳсулот ишлаб чиқарилиб, ту-
ман вилоятда 2-ўринни эгаллади. 

Туман иқтисодиётига йил бошидан 
буён 32,9 млрд. тенге сармоя киритилди. 
Сармоя жалб этиш кўрсаткичи бўйича 
туман вилоятда 3-ўринни эгаллади, – де-
ди туман раҳбари.

Вилоят минтақавий 
алоқалар хизмати.

��Брифинг

САЙРАМ БАРЧА СОҲАДА ЕТАКЧИ

Вилоят ҳокими Дархан Сатибалдининг Сариоғоч туманига хизмат 
сафари чоғида аҳоли томонидан қатор масалалар кўтарилган эди. 
Улар минтақа раҳбаридан туман марказида республика аҳамиятига 
молик автомобиль йўлидан темир йўл станциясига борадиган Май-
лиқўжа кўчасини таъмирлашни сўраган эди. 



10 ойда  Ўзбекистон Қозоғистонга 16,5 мингта телевизор экспорт қилган.

6№132 (3185), пайшанба, 
1 декабрь 2022 йил.

Janubiy.kz 3Инсон ва жамият

Давлат рамзлари муқаддас ва 
улуғ саналади. Чунки, у халқнинг 
ўтмиши, бугуни ва келажагини ўзи-
да мужассам этган Ватаннинг ёрқин 
тимсолидир.

Қозоғистонимиз Мустақилликка 
эришгач, биринчи навбатда Давла-
тимиз рамзлари тасдиқланди.  1992 
йил 4 июнь халқимиз ёдида ўчмас ва 
қутлуғ сана бўлиб қолди. Шу куни “Қо-
зоғистон Республикасининг Давлат 
рамзлари тўғрисида” қонунига имзо 
чекилди. Шундан буён  ҳур диёримиз-
нинг мовий байроғи мағрур ҳилпираб 
турибди.

Давлатимиз тимсоллари ва рамз-
ларининг ҳар бири миллий ғурури-
мизни юксалтиришга хизмат қилади. 
Уларнинг ҳар бири катта бир дарслик. 
Кучли тарбия воситасидир. Фақат  
Гербимизнинг ўзида  тасвирланган за-
минда  мозийдан тортиб яқин тарихда 
шу тупроқ, шу халқнинг эрку озодлиги 
учун фидо-қурбон бўлган оталаримиз, 
оналаримиз нафаси бор. Ватан рамз-
лари шу қадар улуғ ва муқаддас са-
налганки, улар учун одамлар жонини 
фидо қилганлар. Зеро, миллий рамз-
лар ор-номус, шон-шараф саналган.

Аслида Ватан байроғини кўзга сур-
тиш, уни тўтиё қилиш Ватанни севиш, 
унинг учун жонни фидо қилишга тайёр 
бўлиш, деганидир. Мустақил Қозоғис-
тонимизнинг байроғи – ғуруримиз ва 
фахримиз ҳисобланади. Давлат бай-
роғининг муаллифи Қозоғистонда хиз-
мат кўрсатган санъат арбоби, рассом 
Шакен Ниязбеков. Қозоғистон Респуб-
ликасининг миллий терма жамоалари 
иштирокидаги халқаро спорт мусо-
бақаларини ўтказиш вақтида ҳамда 

нуфузли мусобақаларда юртимиз 
спортчилари ғолиблик шоҳсупасида 
турганида байроғимизнинг баланд кў-
тарилиши қалбимизда фахр-ифтихор 
туйғуларини уйғотади, кўнглимизни 
тоғдек кўтаради.

Байроқ мовий рангда бўлиб, у ҳаёт 
тимсоли, яхшилик, ҳалоллик, шон-
шуҳрат, садоқатни билдиради. Олтин 
рангда нур сочаётган қуёш ва парвоз 
қилаётган бургут – ҳаётий қудрат, 
барқарорлик ва бардавомликдан ни-
шонадир. Миллий ҳошия чизиқлар эса 
халқимиз ғурури ва келажакка ишон-
чининг ёрқин ифодасидир.

Инсон бахт учун дунёга келади ва 
халқимиз бу саодатни, аввало, оиласи 
тинчлиги, турмуши фаровонлигида 
кўради. 

Байроғимиз жонажон ўлкамиз 
дунёда халқаро ҳамжамиятнинг тенг-
лар ичра тенг аъзоси эканлигини 
англатади ва ўзида миллий-маданий 
анъаналаримизни мужассамлашти-
ради. У бизнинг ғолиблигимиз, ҳеч 
кимдан кам эмаслигимиз ва асло кам 
бўлмаслигимизни яққол намоён эта-
ди. Уни эъзозлаш эса фуқароларда 
ўзининг қадр-қимматига, ўз мамлака-
ти  ва шахсига ишончни янада мустаҳ-
камлайди. Байроғимизнинг ҳилпираб 
туриши юртимизнинг обрў-нуфузи 
юксаклигидан далолатдир. Шундай 
экан, сарбаланд қаддимиз ва қадри-
миз тимсолини ҳамиша эъзозлайлик 
ва бошимиз узра баланд кўтарайлик!

    Отабой РАҲИМҒОЗИЕВ.

  ��Давлат рамзларига – 30 йил

FУРУРИМИЗ, ИФТИХОРИМИЗ, 
ФАХРИМИЗ!

Сайрам туманидаги 27-сонли 
“Оққалъа” мактабида ўзбек тили 
ва адабиёти ҳафталиги доирасида 
«Боболар мероси – муқаддас» мав-
зуида адабий учрашув ўтди. Унда 
Қозоғистон Ёзувчилар уюшмаси 
аъзолари Ҳ. Қўчқоров, З. Мўминжо-
нов, шунингдек, таниқли ижодкор-
лар Э. Султонова ва Зокир Карим 
иштирок этди. 

Тадбирни мактаб директори Н. Қу-
лаҳмедов очиб, ҳафталик доирасида 
режаланган тадбирларнинг аҳамия-
тига тўхталди ва иштирокчиларни 
қутлади. Бошловчи, олий тоифали 
ўқитувчи Санобар Неъматхўжаева 
мазкур учрашувдан кўзланган мақсад 
– ўқувчиларда она тилига муҳаббат 
уйғотиш эканини таъкидлади.  

Ҳажвий шеърлар устаси Ҳавазмат 
Қўчқоров тадбир иштирокчиларини 
қизиқарли ва кулгули воқеалар билан 
хушнуд этди. “Жанубий Қозоғистон” 
газетаси бўлим мудири Зокиржон 
Мўминжонов мактаб жамоасининг 
таҳририят билан ҳамкорлиги қатор 

йиллар мобайнида мустаҳкамланга-
нини таъкидлаб, уларни келгуси йил 
обунасида ҳам фаолликка чақирди ва 
қозоқ шоири У. Есдаулет ижодидан ян-
ги таржималарини ўқиб берди. 

Шимкент шаҳар ўзбек драма теат-
ри маъмури, ижодкор Зокир Карим 

келгусида мана шундай ҳафталиклар 
доирасида санъаткорлар билан уч-
рашувлар ўтказишни таклиф қилди. 
Нафақадаги устоз Ҳалима Нажимова 
тадбирга ташриф буюрган ижодкор-
ларга миннатдорчилик билдирди. 

Ҳ. Қўчқоров ва Э. Султонова жўр-
лигидаги “Оҳужон” қўшиғи, мактаб 
мусиқа фани ўқитувчиси Илҳом Кав-

лонов ижросидаги “Онажон” қўшиғи, 
9- “В” синф ўқувчиси С. Исомова иж-
росидаги “Мустаҳзод” рақси барчага 
манзур бўлди. Шунингдек, 10-“Б” синф 
ўқувчиси Камола Шосаидованинг 
“Она” шеъри меҳмонлар эътиборини 
қозонди.

Тадбирни уюштириш ва ўтказиш-
да ўзбек тили ва адабиёти услубият 
бирлашмаси аъзолари Рисолат Тле-
генова, Муқаддас Анорматова, Шаҳло 
Тўламатова, Нилуфар Ўмирзоқовалар 
жонбозлик кўрсатишди.

З. АҲМАДЖОНОВ.
Тасвирларда: тадбирдан лавҳа-

лар.

Онажоним
Қувонсангиз, юзингиздан,
Нур таралар кўзингиздан,
Эркалаган сўзингиздан,
Дур ёғилар, онажоним!
Дунёдаги хушбўй ислар,
Энг чиройли гўзал ҳислар,
Эзгулик ҳам сизни излар,
Ширин калом, онажоним!
Қанд деганда новвот берган,
Сув деганда шарбат берган,
Гап келганда шода терган,
Фариштамсиз, онажоним!
Ташна қалблар меҳрга зор,
Ҳар юракда бир ният бор,
 Неки десак, қилган бисёр,
Сиз ўзингиз, онажоним!

Камола ШОСАИДОВА.

��Тилга ҳурмат – элга ҳурмат

ИЖОДИЙ УЧРАШУВ

Қарийб 40 йил умрини 
инсонлар саломатлигини 
тиклашга бахшида этган 
сайрамлик таниқли шифо-
кор Холматжон Усмонши-
қов ҳаёт бўлганида жорий 
йили 70 ёшни қаршилаган 
бўларди. 

У 1952 йили 11 августда 
Сайрам туманининг Сай-
рам қишлоғида туғилган. 
Самарқанд шаҳридаги тиб-
биёт институтини тамомла-
ганди.

М еҳ н а т  ф а о л и я т и н и 
Жиззах шаҳридаги тери-
таносил касалликлари дис-
пансерида бўлим мудири 
сифатида бошлаган Хол-
матжон она юртига қайтиб, 
Манкент қишлоғидаги тери-
таносил хасталиклари дис-
пансерида меҳнат қилди. 

У, шунингдек, “Қизилсув” 
оромгоҳининг бош шифо-
кори, “Қоратепа” оилавий 
шифокорлик амбулатория-
сининг мудири вазифала-
рида ишлади. Қаерда ва 
қандай лавозимда меҳнат 
қилса-да, у камтар ва хуш-
муомала шифокор сифати-
да хаста дилларга малҳам 
улашди.

Тиббиёт соҳасини ри-

вожлантириш борасидаги 
самарали хизматлари учун 
Холматжон Ёқубжон ўғли 
ҚР Президентининг “Фах-
рий ёрлиғи”, шунингдек, 
кўплаб ташаккурномалар 
билан тақдирланди. 

У садоқатли ва оқибат-
ли дўст, ширинкалом суҳ-
батдош сифатида ҳурмат 
қозонган эди. Холматжон 
иштирок этган даврага, ал-
батта, файз кирарди. 

У 1977 йили ҳамшира 

Мавжуда Усмоншиқова би-
лан тақдирини боғлаб, бир-
галикда тўрт фарзандни 
тарбиялаб, вояга етказиш-
ди. Дўстимиз оғир хасталик 
туфайли 2017 йили вафот 
этди.

Холматжон Ёқубжон ўғ-
лининг порлоқ хотираси 
қалбимизда узоқ сақлана-
ди. Илоҳим, дўстимизнинг 
охирати обод бўлсин! 

ДЎСТЛАРИ. 

 � Ёднома СОДИҚ ДЎСТ, 
МАЛАКАЛИ ШИФОКОР ЭДИ

Саврон тумани, Эски Иқон қишлоғидаги Иқон умумий 
ўрта мактабининг жамоаси  техник ходима Дилмира 
Шерметовага волидаи муҳтарамаси   

Санобат АЛИХОНОВА-
нинг  вафоти муносабати билан  ҳамдардлик билдириб, 
таъзия изҳор қилади. 

Ўтганларнинг охирати обод бўлсин!

(Давоми. Боши 1-бетда).

Битим Қозоғистон ва Ўзбекистон 
ўртасидаги иқтисодий, сармоявий, 
илмий-техник, маданий-маърифий ва 
бошқа соҳаларда ўзаро манфаатли 
ҳамкорликни янада чуқурлаштиришга 
қаратилган”, – деди Ташқи ишлар ва-
зири Мухтар Бескенули. 

Икки қардош давлат бунга қадар 
иттифоқ тузмаган эди. Чунки, Ўзбе-
кистон Евроосиё иттифоқига аъзо 
эмас. У Жамоавий хавфсизлик шарт-
номаси ташкилотига ҳам кирмаган. 
Икки элни фақат Шанхай ҳамкорлик 
ташкилоти, Туркий давлатлар таш-
килоти, Осиёда ўзаро ҳамкорлик ва 
ишонч чоралари ташкилоти бирлаш-
тиради. Бироқ бу ташкилотлар аъзо 
давлатлар раҳбарларини вақти-вақти 
билан саммитга тўплагани бўлмаса, 
барча иштирокчилар учун бажарили-
ши мажбурий ҳужжатларни мунтазам 
чиқармайди.

Ҳозирда Қозоғистон ва Ўзбекистон 
ўртасида имзоланган шартномалар-
дан иккитаси алоҳида аҳамиятга мо-
лик. Улардан биринчиси – 1998 йил 
31 октябрда имзоланган “ҚР ва ЎР 
ўртасида Абадий дўстлик тўғрисидаги 
шартнома”. Иккинчиси – 2013 йили 14 
июнда имзоланган “ҚР ва ЎР ўртаси-
даги Стратегик ҳамкорлик тўғрисида-
ги битим”.

Умуман олганда, икки давлатнинг 
иттифоқ қуриши ўтган йилнинг якуни-
да маълум бўла бошлади. 2021 йил-
нинг 6 декабрида Тошкент шаҳрига 
ташриф буюрган Қ. Тўқаев Ўзбекистон 
Президенти Ш. Мирзиёев билан тор 
доирада ўтказган музокараларидан 
сўнг Қозоғистон ва Ўзбекистон ўрта-
сидаги иттифоқчилик муносабатлари 
тўғрисида декларация имзоланди. 
Бироқ бу оддий декларация эди.

Энди у махсус шартнома ва қонун 
лойиҳаси сифатида кучга киради. 

Шартномада қайд этилганидек, бу 
“қозоқ-ўзбек дўстлигини ривожланти-
риш ҳамда кўп томонлама ўзаро ҳам-
корликни чуқурлаштиришнинг янги 
босқичи” бўлади.

Қозоқ-ўзбек иттифоқининг мақсади 
нима?

Икки давлат коинотни ҳам бирга-
ликда ўзлаштиришни йўлга қўяди. Бу 
қатор экспертлар тавсия қилаётгани-
дек, келажакда Россияни Бойқўнғир 
коинот ҳудудидан четлатиш имко-
ниятини бериши зарур. Акс ҳолда, 
санкциялар остидаги РФнинг Бойқўн-
ғирга эгалик қилиши у ерда халқаро 
лойиҳалар ва ташаббусларни ривож-
лантириш режасини тўхтатиб қўйиш 
эҳтимоли бор. Чунончи, араблар ушбу 
космодромга сармоя киритишдан 
манфаатдор.

Энг муҳими, Қозоғистон ва Ўзбе-
кистон ташқи душманлардан бирга-
ликда ҳимояланади.

Иттифоқчилик тўғрисидаги ушбу 
тарихий шартнома лойиҳасида икки 
давлатнинг “Қозоғистон ва Ўзбекис-
тон Республикаларининг эгаменлиги 
ва хавфсизлигига таҳдид солган ҳар 
қандай тажовуз ва хавф-хатарларга 
биргаликда қарши туриш, шу орқали, 
бутун Марказий Осиёдаги тинчлик ва 
барқарорликни таъминлашга бирлаш-
ган саъй-ҳаракатларни йўналтириши” 
тасдиқланади.

Чунки, бир томондан, Ўзбекистон 
аҳолиси сони икки баравар кўп, ик-
кинчидан, ЖХҲТга аъзолиги сабабли, 
россияликларнинг қурол-аслаҳалари-
ни сотиб олишга мажбур бўлган Қозо-
ғистонга қараганда Ўзбекистон Ғарб-
нинг қудратли қуролларига эгалик 
қила олади. 2006 йили АҚШнинг Ўз-
бекистондаги Қарши-Хонобод ҳарбий 
базаси ёпилганида, америкаликлар 
бирмунча қурол-аслаҳани ишониб 
топшириб кетгани айтилган эди.

Қолаверса, бултур Афғонистоннинг 
расмий ҳукумати хорижга қочиб, ўр-
нига толиблар келганида, Ғарб коали-
цияси армиясидан қолган ҳарбий тех-

никанинг аксарияти бошпана излаб 
қочган афғон ҳарбийлари билан бирга 
Ўзбекистонга ўтган бўлиши эҳтимол. 
Американинг Politico ҳамда Ўзбекис-
тоннинг “Фарғона” ахборот агентлиги 
жорий йил сентябрида ёзганидек, 
АҚШ собиқ афғон ҳукумати армияси-
нинг Ҳарбий-ҳаво кучлари самолётла-
ри олиб кетган 60дан зиёд ҳарбий са-
молёт ва вертолётларни Ўзбекистон 
ва Тожикистонда қолдиришга рухсат 
бермоқчи. Ҳозирда бу ҳақдаги музо-
каралар давом этаётганга ўхшайди. 
Пентагоннинг маълумотларига кўра, 
ўғирланган, яъни афғон аскарлари ўз 
оилаларини олиб чиқишга фойдалан-
ган америка авиатехникасидан 46таси 
Ўзбекистонда, 18таси Тожикистонда 
қолган.

Ўзбекистон ва Қозоғистон бирга-
ликда ҳарбий техника ишлаб чиқа-
ришни ҳам ривожлантира олади: икки 
давлатда ҳам замонавий қурол-асла-
ҳа, ўқ-дорилар, ҳарбий техника ишлаб 
чиқариш учун зарур база мавжуд. 
Қолаверса, бу масалада Туркия ёр-
дам бериши мумкин. Масалан, Туркия 
яқинда ўзининг ҳаво ҳужумидан ҳи-
моя қилиш тизимини ишлаб чиқариб, 
синовдан ўтказмоқда. Яъни, Ўрта 
Осиёнинг ҳаво сарҳадларини рақиб 
ракеталаридан ўз кучи билан ҳимоя 
қилишга қодир бўладиган кун олис 
эмас.

Янги Иттифоқнинг олий органи 
бўлиши ҳам кутилмоқда. Иттифоқ 
доирасида икки давлат Олий давлат-
лараро Кенгаши тузилади. Уни икки 
мамлакатнинг давлат раҳбарлари 
бошқаради. Орган қозоқ-ўзбек итти-
фоқчилик муносабатларини ривож-
лантиришнинг стратегик йўналишла-
рини белгилайди ҳамда томонларнинг 
умумий манфаатларига дахлдор энг 
муҳим масалаларни кўриб чиқади.

Шу муносабат билан, Қозоғистон 
ва Ўзбекистоннинг Олий давлатлара-
ро кенгаши тўғрисидаги низом ишлаб 
чиқилади. У шартноманинг ажралмас 
қисми ҳисобланади. 

Олий органнинг таркибида икки 
давлатнинг Хавфсизлик котиблари 
кенгаши ва Ташқи ишлар вазирлари 
кенгаши ташкил этилади. Бу тузил-
малар учун доимий учрашувлар 
дастакларини ишга тушириш тавсия 
қилинди.

Ушбу тузилмаларга бағишланган 
моддада: “Томонлар икки давлатнинг 
мудофаа қобилиятини мустаҳкамлаш 
мақсадида ҳарбий-техника соҳасида-
ги ҳамкорлик ва ўзаро хатти-ҳаракат-
ни ривожлантиради”, дейилган. 

Бундан ташқари, иттифоқ доираси-
да икки давлат парламентлари, сиё-
сий партиялар ва жамоат ташкилот-
лари ўртасида яқин ҳамкорлик йўлга 
қўйилади. 

Икки томонлама ҳамкорлик бўйича 
ҳукуматлараро қўшма комиссия, шу-
нингдек, минтақалараро ҳамкорлик 
анжуманлари иттифоқчи давлатлар 
ўртасидаги ўзаро товар айирбошлаш 
ҳажмини оширишга, саноат, энергети-
ка, қишлоқ хўжалиги, транспорт, тран-
зит ва логистика соҳаларида ўзаро 
манфаатли ҳамкорликни ривожланти-
ришга хизмат қилади.

Умуман олганда, икки давлат ўрта-
сидаги ўзаро мулоқотни кенгайтириш 
борасида янги чора-тадбирлар қа-
бул қилинади. Масалан, Ўзбекистон 
томонининг маълумотларига кўра, 
Қозоғистон ва Ўзбекистон ўртаси-
даги жорий ҳамда янги йўналишлар 
бўйича авиақатновлар сони кўпаяди, 
шунингдек, Қозоғистоннинг янги йўна-
лишларига Фарғона, Бухоро, Қарши 
шаҳарларини қўшиш масаласи ўрга-
нилмоқда.

ҚОЗОҒИСТОН ВА 
ЎЗБЕКИСТОН ЯНГИ 
ИТТИФОҚ ТУЗАДИ

Адамның денсаулығы – өмір 
тіршілігінің ең бірінші шарты болып 
табылады. Кез келген елдің бола-
шағы – халқының денсаулығына 
байланысты екенін дəлелдеуді қа-
жет етпейтін шындық. 

Ал біздің болашақтағы бағытымыз 
– салауатты өмір салты. «Ауырып 
ем іздегенше, ауырмайтын жол ізде» 
дегенді өсіп келе жатқан ұрпақтың 
санасына сіңіріп, олардың өз денсау-
лығына деген жауапкершілікті қалып-
тастыру баршаның борышы. Дені сау 
адам өзі үшін де, ол өмір сүріп жатқан 
қоғам үшін де керек. 

Жаңа ғасыр табалдырығынан ат-
танған болашақтың тағдыры – оның 

денсаулығында. Ұлы Абай атамыздың 
«Бес нəрсеге ғашық бол, бес нəр-
седен қашық бол» қағидасын берік 
ұстап, ертедегі ата-бабаларымыздың 
əскерлі сөз мəйектерімен жеткізе 
білген денсаулық жайлы ойларының 
қадірін түсіне білу керек.

Сау дене, азат ақыл, адал көңіл. 
Үшеуімен бақытты болады өмір, де-
гендей, өмірге адам болып келген 
соң, адам болып өту, өмірімізді мəнді 
де, сəнді өткізу, келешекке оң көзқа-
распен қарау – міндетіміз!

Шарустам ШАМАХМУДОВ,
№12 Шымкент қалалық 

емхана дəрігері.

ЖАҢА ҒАСЫР АЗАМАТЫ – 
ДЕНІ САУ, РУХАНИ БАЙ АДАМ!

рўйхатга олиниб, KZ34VPY00022503 
гувоҳнома берилган.

МАН ЗИ ЛИ МИЗ: 160023, Туркистон шаҳри, 
"Жаңа қала" кичик тумани, 

Те ле фон: 53-93-17. Те ле факс: 53-92-79. 

Электрон почта: janubiy@inbox.ru

Туркистон, Кентов — Шомирза МАДАЛИЕВ. 8(72533) 2-40-07. 
Тўлебий — Баҳорой ДЎСМАТОВА. 8(72547) 6-07-16. 
Қазиғурт — Хуршид ҚЎЧҚОРОВ. +7-701-447-37-42.
Сайрам — Мухтабар УСМОНОВА.  +7-707-257-97-36.
Тулкибош — Мунира САЪДУЛЛАЕВА. +7-747-144-60-71.
Обуна, реклама ва эълонлар — Зокиржон МЎМИНЖОНОВ. +7-702-278-96-90

Масъул шахслар:

Ада ди – 12500 ну с ха.
“ERNUR-print” МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Бу юрт ма: 
3204. Навбатчи муҳаррир: Хуршид ҚЎЧҚОРОВ.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир – 
Алишер Ғофуржон ўғли 

СОТВОЛДИЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

Жамият ва маърифат

��“Олтин куз” – 2022

��Меҳнатдан қадр топаётганлар

Вилоят марказидаги “Ақ 
жайиқ” масканида Саврон 
тумани ҳокимлиги ўтказ-
ган анъанавий “Олтин куз” 
тадбирида Дилшод Саи-
дов раҳбарлик қилаётган 
Эски Иқон қишлоқ округи 
агросоҳалар бўйича Саврон 
туманида биринчи ўринни 
эгаллади. Шу муносабат би-
лан Саврон тумани ҳокими 
Ғани Қурмашули Рисбеков 
ғолибларга мукофотларни 
топширди. 

12 қишлоқ округи орасида 20 
минг аҳоли истиқомат қилади-
ган энг улкан Эски Иқон қишлоқ 
округи ҳокими Дилшод Саидов 

Чорак асрлик доимий жамоатчи 
обуначимиз, Туркистон вилоятининг 
ибратли фуқароси, қишлоқ округи 
оқсоқоллар кенгаши раиси, Югнак 
фермер хўжалиги раҳбари Фарҳод 
Абдуллаевни суҳбатимиз аввали-
да туман анъанавий “Олтин куз” 
анжуманида топширилган мукофот 
билан муборакбод этдим. Қишлоқ 
ўзбек этномаданият бирлашмаси 
раиси, Иброҳим Исроил меҳнатидан 
қадр топаётган Фарҳод Абдужалил 
ўғлини юксак унвон билан сами-
мий муборакбод этди. 1195 гектар 
майдонда 140та деҳқон хўжалигини 
бирлаштириб, замонга мос меҳнат 
қилаётган жамоа раҳбари қишлоқ 
хўжалигидаги асосий муаммо – сув 
тақчиллигига тўхталди.

– Ўранғай қишлоғининг Чимқўрғони-
дан 25 чақирим масофадан Югнакка 
оқиб келадиган ариқни йўл-йўлакай 
600 метр узунликда Қорачиқ ўзани, 
сўнг яна 300 метрли табиий тўсиқ 
кесиб ўтади. Қишлоғимиздаги 700 
гектар майдонни суғорадиган ушбу 
ариқ сувини тўсиқларсиз ўтказиш учун 
бетонланган канал, махсус иншоот қу-
рилиши керак. Ўзимиздаги “Ёр босган” 
тўғони сув тошқини пайтида фавқу-
лодда вазият хизмати томонидан очиб 
юборилди ва ҳозир у таъмирталаб. 
Бинобарин шу сув билан ҳам 200 гек-
тар ерни суғориш мумкин. Бу ҳақда 
мутасадди ташкилотларга оғзаки ва 
ёзма мурожаат қилинган. Ўтган йили 

“Жанубий Қозоғистон” вилоят газета-
сининг Туркистон бўлими депутатлар 
ва қишлоқ хўжалиги бошқармасига 
мурожаат қилиб, сув таъминоти бўйича 
кўрсатган ташкилий ёрдам учун мин-
натдорчилик билдираман, – деди Фар-
ҳод Абдуллаев.

 Доимий фаол жамоатчи обуначи-
ларимиз Иброҳим Исроил ўғли, “Сара 
ана” болалар боғчаси раҳбари Нурсул-

тон Фарҳод ўғли, хўжалик фаоллари 
Акмал Убайдуллаев, Шуҳрат Исаев би-
лан суҳбатда 25 ноябрда янгидан сай-
ланган ҚР Президенти Қасим-Жўмарт 
Тўқаевнинг дастлабки фармони қиш-
лоқ хўжалиги тараққиётига қаратилган-
лиги дилларда келажакка мустаҳкам 
ишонч уйғотганлиги айтилди. Мулоқот 
чоғида давлатимизнинг тинчлик, то-
тувлик сиёсати, эл бирлиги, равнақи, 
ёшлар истиқболи, маданиятимиз, урф-
одатларимиз ва она тилимизнинг бугу-
ни ва келажаги ҳақида фикр юритилди.

Ш. МАДАЛИЕВ.
 Муаллиф суратга олган.

Тадбиркор Равшан Турғунбоев-
нинг кичик оилавий тикувчилик биз-
неси йиллар ўтиб, ривожланиб, 
замон талабига мос фабрикага ай-
ланди. Юзлаб хотин-қизни иш билан 
таъминлаётган янги корхонанинг 
тақдимоти иштирокчилари унинг 
фаолиятига муваффақиятлар тилаб, 
тадбиркорнинг илк устози, падари 
бузруквори Раҳимбой отанинг руҳига 
Қуръон бағишладилар.

Уч қаватли фабрикада тикувчилар 
учун барча шароитлар яратилиб, за-
монавий ускуналар билан жиҳозлан-
ган. Фабриканинг биринчи қаватида 
Раҳимбой Турғунбоевга бағишланган 
музейда унинг илк тикув машинаси, 
ўзи тиккан яктак, чопон, костюм-шим-
лари, тарихий суратлар қўйилган. Шу 

қаватда ҳисобчилар, безакчилар, мо-
дельерлар, бичувчилар учун алоҳида 
хоналар мавжуд. 

– Мақсадим – оила аъзоларим 
билан отамнинг касбини давом этти-
риш. Бугунги кунгача умр йўлдошим 
Фарида, фарзандларим Гавҳар, Сар-
вар, Музаффар билан ҳамкорликда 
“SM Tekstil” тикувчилик фабрикасини 
бошқариб келганмиз. Янги фабри-
камизни замонавий тикув корхонаси 
технологиялари асосида қурдик. 
Маҳсулотларимизга нафақат Қозо-
ғистондан, балки Россияда ҳам та-
лаб катта, – дейди Равшан Раҳимбой 
ўғли.

Тикувчилар бу ерда яратилган 
барча шароитлардан мамнун. “Ишга 
фабриканинг транспортида келиб-

кетамиз. Ошхона, намозхона мавжуд, 
янги тикув машиналарида ишлаш-
нинг завқи ҳам ўзгача, маошларимиз 
ҳам яхши. Авваллари телевизорлар-
да шундай фабрикаларда ишлаёт-
ганларни кўриб, ҳавасимиз келарди. 
Мана шу кунларга биз ҳам етдик. 
Бизни иш билан таъминлаётган Рав-
шан Турғунбоевдан миннатдормиз”, 
дейди “Жанубий Қозоғистон” газета-
сига ошно тикувчи қизлар.

“Ҳунар, ҳунардан ризқинг унар”, 
деганларидек, ота касбни эъзозлаб 
келаётган Турғунбоевлар оиласининг 
тадбиркорлик соҳасидаги ишларига 
муваффақиятлар тилаб қоламиз. 

Мухтабар УСМОНОВА.
Муаллиф суратга олган. 

Тўлебий тумани Маданият 
уйида “Олтин куз – 2022” 
ҳосил байрами нишонлан-
ди. Тадбирда туман ҳокими 
Тўлеген Телғараев, туман 
маслаҳати котиби Нурлан 
Қўйбағаров, туман фахрий-
лар кенгаши раиси Атирхан 
Шинғисбаев иштирок этиб, 
фаровонлик фидойилари 
бўлган деҳқон ва чорвадор-
ларни тақдирлашди.

– “Олтин куз” – ёз бўйи 
тинмай далада тер тўккан 
деҳқонлар меҳнати сарҳисоб 
қилинадиган қишлоқ меҳнат-
кашларининг байрамидир. Ту-
манимизда қишлоқ хўжалиги 
ходимлари куни ҳар йили кў-

таринки руҳда нишонланади. 
Аҳолининг асосий қисми қиш-
лоқларда истиқомат қилаёт-
гани боис, уларнинг турмуш 
фаровонлигини ошириш учун, 
аввало, қишлоқ иқтисодиё-
тини ривожлантириш зарур. 
Кундалик истеъмол учун зарур 
бўлган товарларнинг асосий 
қисми қишлоқ хўжалиги ҳисо-
бидан таъминланади. Тўлебий 
тумани гўшт, махсари етишти-
риш, йилқичиликни ривожлан-
тириш ва махсари етиштириш 
бўйича 10 ойнинг натижала-
рига кўра 17 туман ичида энг 
яхши туман, деб эътироф 
этилди. 2022 йилнинг 10 ойида 
қишлоқ хўжалигида ишлаб чи-

қарилган маҳсулот ҳажми 52 
миллиард 872 миллион тенге-
ни, аниқ ҳажм кўрсаткичи эса 
103,6 фоизни ташкил этди, – 
деди туман ҳокими ўз нутқида.

Туман қишлоқ хўжалиги со-
ҳасида эришилаётган барча 
ютуқлар деҳқон ва чорвадор-
ларнинг тинимсиз меҳнати, 
давлатимиз томонидан кўрса-
тилаётган кўмак самарасида 
амалга оширилмоқда. 

Тадбир байрам концертига 
уланиб, туман Маданият уйи 
ходимларининг куй-қўшиқла-
ри, рақслари шоду хуррамлик 
билан давом этди.

Б. ДЎСМАТОВА.

ЭСКИ ИҚОН ҚИШЛОҒИ � 
САВРОНДА ПЕШҚАДАМ

махсус мукофот билан тақдир-
ланди. Ҳокимлик бош мутахас-
сиси Турғун Аҳмедов фахрий 
ёрлиқ ҳамда тадбиркорлар 
Қутлимурод Шерметов, Бах-
тиёр Мирҳайдаров, Олимжон 
Маннотов, Ҳасан Имомов, Ма-
дамин Муҳаммедовлар қишлоқ 
хўжалигининг турли соҳалари 
бўйича пешқадам сифатида му-

кофотларга ноил бўлдилар. 
Жорий йилда Эски Иқон қиш-

лоғи деҳқонлари 6885 гектар 
майдонда оқ олтин етиштир-
дилар. Деҳқонлар учун осон 
кечмаган, нарх-наво ўзгарув-
чанлиги, оқин сув тақчиллиги 
шароитида пахтакорлар мард-
лик намунасини кўрсатиб, юк-
сак хирмонлар бунёд этди. 

Эскииқонлик деҳқон, боғбон, 
чорвадор ва тадбиркорларни 
эришган улкан муваффақият-
лари билан самимий муборак-
бод этамиз.

Ш. МАДАЛИЕВ.
Суратларда: тадбирдан лав-

ҳалар. 

ФАРОВОНЛИК 
ФИДОЙИЛАРИ 
ШАРАФЛАНДИ
ДОНГА ТЎЛДИ 
ХИРМОНЛАР, 
ҒАЙРАТИНГГА 
БАЛЛИ, ҒАЛЛАКОР!

Бир неча йиллардан буён Сайрам 
даҳасида фаолият юритаётган “SM 
Texstil” тикувчилик корхонаси янги, 
замонавий, хусусий “Раҳимбой ота” 
тикувчилик фабрикасида илк фаолия-
тини бошлади. 

Ф. АБДУЛЛАЕВ: 

"СУВ � ҲАЁТ 
МАНБАИ"

САЙРАМДА 
ЯНГИ КОРХОНА

Югнак қишлоқ округига қараш-
ли Чипон умумий ўрта мактабининг 
уч қаватли янги ўқув биносининг 
очилиш маросими “Жанубий Қозо-
ғистон” вилоят ижтимоий сиёсий 
газетасида кенг ёритилган эди. 
Ўтган вақт мобайнида мактабда 
ўтказилган турфа хил тадбирлар 
ҳақида газета ҳам кенг қамровли 
мақолалар чоп этмоқда.

Мактаб директори вазифаси-
ни вақтинча бажарувчи Нурмаханбет 
Айтжанов бунга қадар А. Югнакий 
номли мактабда меҳнат қилган. 
Умумий меҳнат тажрибаси 25 йил. 
Директор вазифасини бажарувчи 

Н. Айтжанов (тасвирда)га жорий ярим 
йилликда “Жанубий Қозоғистон” га-
зетасининг почта орқали адади бир 
ярим мингдан зиёд нусхага камайиб 
кетганлигини айтиб, ташкилий ёрдам 
сўрадим. Таҳририятнинг обунани 
ташкил этиш хусусидаги мактуби 
билан танишиб чиққан Нурмахан-
бет Жаппаралиули кутубхона муди-
раси, тажрибали мутахассис Феруза 
Маханбет қизи билан бамаслаҳат 
ҳолда вилоят газетаси обунасини 
уюшқоқли ташкил этилишини маълум 
қилди.

Ш. МАДАЛИЕВ.
Муаллиф тасвири.   

МУШТАРИЙЛАРИМИЗ  КЎПАЯДИ
��Обуначиларимиз орасида 


